
¶ Puis quelles nont cure dun tel party 

Mon cueur au leur eſt vny ſi tresfort 

Que ſans auoir regard a peine ou mort

De mon amy il ſera departy. 
¶ Las quil eſt dur ce mot a pronuncer 

Laiſſer ainſi mon bien, mon heur, ma vie, 

Helas amy a la mort te conuie 

Lors quon t’ira ceſt adieu annuncer. 
¶ Que diras tu, amy, de ton amye 

Ou que lamour luy a trop cher couſtè,

Ou tu pourras iuger dautre coſtè 

Quelle te hayt, la nommant ennemye.
¶ Amour me mect en vng merueilleux trouble

Qui dun coſtè loue ma fermete,

Et dautre part deffaict de ſeuretè 

Le vray lyen qui rendoit vng, vng couble. 
¶ O que la mort viendroit bien a propos

Car luy ne moy, en ce departement

